
GOUVÈNÈ CUOMO LANSE PWOGRAM PRÈ NAN SITIYASYON IJANS POU TI BIZNIS NAN EAST HARLEM 

 

Gen $425.000 ki Disponib pou Ede Ti Biznis ki Viktim nan Esplozyon East Harlem lan nan Mwa Mas la 

 

 

Gouvènè Andrew M. Cuomo jodi a te lanse Pwogram Prè nan Sitiyasyon Ijans pou Ti Biznis nan East 

Harlem pou ede konpayi ki te viktim nan esplozyon ki te boulvèse kominote lokal la nan kòmansman ane 

a. Pwogram nan pral distribiye $425.000 sou fòm prè pèsonèl jiska $20.000 pou biznis ki kalifye pou yo 

ka ede yo kontinye retabli apre esplozyon mwa mas la.  

 

“Nouyòkè mete tèt yo ansanm nan moman difisil, epi jounen jodi a se sa n ap fè,” te deklare Gouvènè 

Cuomo. “Prè sa yo pral ede pwopriyetè ti biznis ki viktim nan esplozyon trajik mwa mas la rekanpe sou 

de pye yo, epi mwen fyè eta a mete ak patnè lokal nou yo pou sipòte retablisman yo epi fè pwogram sa 

vin yon reyalite.” 

 

Anplis sibvansyon $100.000 dola eta a ki te jwenn apwobasyon Konsèy Direksyon ESD a maten an, 

nouvo pwogram sa gen ladann $125.000 ki soti nan Harlem Community Development Corporation; yon 

sibvansyon $100.000 ki soti nan Upper Manhattan Empowerment Zone (UMEZ); ak yon angajman 

$100.000 pou lajan yo jwenn nan prive nan men Manm Asanble Robert Rodriguez ki gen ladann $50.000 

ki soti nan Partnership for New York City. 

 

Prezidan, Direktè Egzekitif ak Komisyonè Kenneth Adams te di konsa, “Touswit apre yon evenman kraze 

brize tankou esplozyon Harlem lan, anpil ti biznis bezwen èd pou yo rekanpe sou pye yo, epi grasa 

lidèchip Gouvènè Cuomo, nou pral kapab kounye a bay sipò nan gwo kominote Harlem lan atravè 

Pwogram Prè nan Sitiyasyon Ijans pou Ti Biznis East Harlem lan ki pral ofri bourad lajan pou biznis ki gen 

pi gwo nesesite yo.” 

 

Manm Asanble Prezidan Harlem Community Development Corporation Keith L.T. Wright te di konsa, 

“Objektif nou nan HCDC se ede remanbre Harlem, epi nan moman trajik lè malè frape, envestisman 

stratejik ak pwogram pou ede ti biznis esanyèl pou retablisman kominote yo.” 

Prezidan Direktè Jeneral Upper Manhattan Empowerment Zone, Kenneth J. Knuckles, te di konsa, 

“Katastwòf sa te rive nan Upper Manhattan Empowerment Zone epi n ap chèche bay kèk soulajman 

finansye nan kominote ti biznis East Harlem lan ki viktim nan esplozyon an.” 

 

Manm Asanble Rodriguez te di konsa, “Ti biznis enpòtan anpil anpil pou East Harlem ki grasa yo se yon 

kote san parèy epi y ap desèvi divès bezwen kominote nou an. Mwen felisite Empire State Development, 

ansanm ak UMEZ pou travay nan tèt ansanm li fè ak biwo mwen pou ankouraje ti biznis nou yo rekanpe 

sou de pye yo, epi amelyore biznis ki te sibi dega nan esplozyon 12 mas la. Lajan prè-sibvansyon sa pral 

ede kominote nou an rebati ak repare, epi konsa l ap pwoteje ekonomi lokal nou an.” 

 

Prezidan Konsèy Minisipal Melissa Mark-Viverito te di konsa, “Ti biznis se poto mitan vil sa, se pi gwo 

verite ki di konsènan biznis isit nan East Harlem. Esplozyon an frape fò anpil biznis nan distri mwen an 

epi prè sa yo pral ede anpil pwopriyetè kay pou yo tounen sou de pye yo. Mwen vle remèsye Gouvènè 

Cuomo pou bourad lajan sa ak èd li bay biznis East Harlem pou yo ka kontinye bay votan mwen yo sèvis 

yo ka fè konfyans.” 

 

Kathryn Wylde, Prezidan Direktè Jeneral Partnership for New York City, te di konsa, “Biznis ki nan katye 

yo gen yon defi espesyal pou yo retabli apre kalte malè sa, kidonk Partnership for New York City kontan 

sipòte efò sa pou ede yo refè.” 

 

Eta a kreye nouvo pwogram bourad lajan an pou ede ti biznis ki kalifye eki viktim nan fwit gaz la ki te 

lakòz destriksyon de bilding senk etaj ki te twouve yo nan nò 166th Street nan 1644 ak 1646 Park Avenue 

nan East Harlem nan mwa mas grasa diminisyon konsekans finansye esplozyon an atravè prè-sibvansyon 

nan sitiyasyon ijans. Pi gwo kantite lajan pou prè sa yo se pral $20.000.  

 

Pou yo kalifye pou prè sa yo, ti biznis dwe: 1) twouve yo ant East 115th Street ak East 118th Street ak ant 

Lexington Avenue ak Madison Avenue; 2) tap fonksyone jou ki te 11 mas 2014 la, sètadi yon jou anvan 

esplozyon 12 mas 2014 la; epi 3) anrejistre ak Eta a antanke biznis legal ki tabli oswa yon òganizasyon ki 

pap fè lajan.  

 

Biznis viktim kap chèche fè demann bourad lajan dwe kontakte Upper Manhattan Empowerment Zone 

nan (212) 410-0030. 

